
BASES ESPECÍFICAS DO PROGRAMA PILOTO EN ECONOMÍA COLABORATIVA “Grupo de Traballo Creativo: COMPOSTELA MÓVESE 2015”
A Concellaría de Igualdade, Desenvolvemento Económico  e Turismo convoca o programa de actividades Compostela Móvese no marco das súas actuacións en materia de Promoción Económica. O programa Compostela Móvese integra continuando coa liña aberta en anos anteriores  baixo o nome Santiago Investors Support ou Compostela Activa todas as accións da Oficina de Promoción Económica relacionadas co apoio á cultura emprendedora e á mellora e desenvolvemento do tecido económico de Compostela.  

A Oficina de Promoción Económica leva apoiando a creación de empresas e o autoemprego a través de programas de formación, dinamización da actividade económica, encontro comercial e axudas dende a súa creación no ano 2004, existindo ademais esta competencia e actividade con anterioridade a esa data na extinta Axencia de Desenvolvemento Local. 

Este programa de dinamización económica ten como principal obxectivo apoiar un modelo de desenvolvemento económico local endóxeno, cooperativo e asentado na identidade e na historia do territorio no que se produce. Buscamos asentar os procesos de mellora empresarial e emprendemento nos valores diferenciais do tecido socioeconómico do concello

Compostela Móvese, móvese para medrar e facer as cousas ao seu xeito, porque o noso tecido empresarial é rico e diferente e ten identidade propia. Porque queremos visibilizar que este concello está inzado de iniciativas económicas e experiencias que paga a pena coñecer e compartir. Partimos da base da riqueza en coñecemento, profesionais e ideas do noso territorio e buscamos artellar espazos de intercambio, formación e crecemento das mesmas. Coa óptica social, colaborativa, territorial e da sostibilidade acompañando cada unha das actividades previstas. Buscando un modelo de desenvolvemento multisector e policéntrico, que contribúa á democratización real do acceso ao emprendemento e á mellora e desenvolvemento do tecido socioeconómico de Compostela 

E neste contexto é no que a Oficina de Promoción Económica recollendo a necesidade detectada tralas actuacións en materia de dinamización económica do proxecto Urbana Norte lanza este programa piloto de adestramentos colaborativos para a creación dun Grupo de Traballo Creativo Compostela Móvese que estará integrado por persoas emprendedoras teñan ou non constituída a súa empresa no momento de acceder a este proxecto.
O obxectivo deste grupo é xerar dinámicas de aprendizaxe compartido, no que as persoas seleccionadas en función da información achegada polas mesmas no cuestionario de inscrición habilitado a tal efecto, colaboren e establezan sinerxías que leven á creación conxunta de proxectos creativos e innovadores, así como a madurar os propios proxectos empresariais e individuais.

A participación no programa implica a asistencia ás 7 sesións formativas que se programarán de acordo cos intereses e necesidades das persoas participantes. A non asistencia a estas sesións poderá dar lugar á perda da praza asignada no Grupo de Traballo Creativo Compostela Móvese 

Este  programa piloto está dirixido ao empresariado do Concello de Santiago de Compostela así como ás  persoas que desexen iniciar unha actividade empresarial e/ou  queiran adquirir  as competencias precisas para desenvolver a súa actividade emprendedora, extra e intraempresarialmente, dotanto á súa actividade empresarial de dinámicas de cooperación e intercambio de coñecemento entre empresas.

Para participar neste proxecto piloto é preciso formalizar a preinscrición cubrindo o formulario accesible na web www.cersiaempresa.org .

O prazo de preinscrición a esta actividade estará aberto dende o 29 de setembro ata o 7 de outubro de 2015 ás 14:00 horas. 

Para este grupo de traballo existen 12 prazas dispoñibles.

No caso de que se reciban máis solicitudes que prazas dispoñibles existen para participar no Grupo de Traballo Creativo Compostela Móvese, unha comisión técnica da Oficina de Promoción Económica analizará as solicitudes presentadas e realizará unha preselección de participantes valorando o perfil dos proxectos inscritos así como a súa compatibilidade mutua. 
Valorarase de xeito global entre outros aspectos os seguintes:

· Utilización de recursos da zona: valorarase que a actividade empresarial empregue no seu proceso productivo activos específicos locais.

· 
Idea empresarial promovida por mulleres: valorarase que a empresa ou idea empresarial sexa promovida por mulleres. Entenderanse como tales os proxectos de autoemprego promovidos por mulleres, as empresas cando a maioría do capital social sexa apotado por mulleres, ou no caso de empresas de economía social, cando o número de persoas socias sexa maioritariamente mulleres. 

· 
Aportación da actividade da empresa ao desenvolvemento da economía colaborativa.:

· Que a empresa fomente na súa actividade empresarial a economía colaborativa, tanto no ámbito da producción de bens e servizos coma no consumo.

· Valorarase que a empresas sexa unha empresa de economía social ou unha cooperativa. 

· Aportación da idea empresarial ao  desenvolvemento do tecido económico local, valorarase  que a actividade da empresa esté enmarcada nalgún dos seguintes sectores de actividade:

1. Actividades primarias e manufactureiras.

2. Actividades enmarcadas nas chamadas industrias creativas: a industria cultural (arte, entreteñemento, deseño, arquitectura, publicidade e gastronomía) e a tecnoloxía do coñecemento (educación, investigación e desenvolvemento, alta tecnoloxía, informática, producción de software, novos medios de comunicación, telecomunicacións, robótica, nanotecnoloxía, e industria aeroespacial).

3. Actividades baseadas na explotación comercial de resultados de proxectos de investigación da USC.

4. Comercio retalleiro de proximidade.

5. Novos productos turísticos, especialmente os dirixidos ao turismo idiomático e as actividades de apoio á creación de axencias e servizos receptivos . Empresas de servizos ao turista: tours, visitas guiadas, creción de paquetes turísticos… 

6. Actividades baseadas na prestación de servizos ás persoas e que melloren a calidade de vida da cidadanía, e en particular as ligadas ás tarefas de coidado e atención a persoas dependentes. 

7. Actividades de servizos avanzados ás empresas e á administración, empregando a posición xeográfica de Santiago no centro do principal eixe económico urbano galego.
8. Calquera outra actividades empresarial que pertenza a un novo viveiro de emprego dos definidos nas ordes da Consellería de Traballo e Benestar polas que se establecen as axudas e subvencións ás empresas cualificadas como Iniciativas Locais de Emprego.
As persoas preseleccionadas de ser preciso, serán convocadas para a realización dunha entrevista persoal que se realizará o 14 de outubro de 2015 entre as 9:00 e as 13:00 horas nas instalacións do CERSIA Empresa. 

O 15 de outubro publicarase na web www.cersiaempresa.org o listado de persoas admitidas para formar parte do grupo de traballo. A admisión comunicarase tamén por correo electrónico ao enderezo aportado no proceso de preinscrición no formulario correspondente.

A realización da preinscrición on line implica a aceptación das bases xenéricas do Compostela Móvese, así como das condicións específicas establecidas nas  presentes bases para esta acción. 
O Concello de Santiago reservase o dereito a modificar por necesidades do servizo e para un mellor funcionamento do programa as datas concretas de realización das citadas actividades publicadas,así como a cancelar a actividade se non se cumpre o número mínimo de persoas participantes establecido en cada caso,  circunstancia que será comunicada ás persoas participantes.

Para calquera información, queixa ou suxestión sobre o presente programa de actividades, poderase contactar coa Oficina de Promoción Económica a través co correo electrónico cersia@santiagodecompostela.org

Concellaría de Igualdade, Desenvolvemento Económico e Turismo. . 

Edificio CERSIA Empresa. Rúa do Alcalde Raimundo López Pol, S/n CP15703 Santiago de Compostela

 Telf: 981 54 24 93. Fax: 981 54 24 92. 

Correo electrónico: cersia@santiagodecompostela.org. Páxina web: www.cersiaempresa.org 


